
    
      [image: cover]
    

  



Arjan Kallço, Stefania Romito

Lirika për ne









                    
 






  

    
[image: ]
  

  
The sky is the
limit 





                    
UUID: 7e1c78ae-0147-484e-8ba9-3ccf78783330

This ebook was created with StreetLib Write

https://writeapp.io








        
            
                
                
                    
                    
                

                
                
                    
                    

  

Përktheu Arjan Kallço

 
Kopertina, pikturë Ndjenja në fluturim, Ylenia Paladino
 
Fotografia Annalaura Ronco

                    
                

                
            

            
        

    
        
            
                
                
                    
                    
                        Hyrje
                    

                    
                    
                    
                        Përse e krijova Ndjenja në fluturim si simbol i përmbledhjes
                    

                    
                

                
                
                    
                    

  

Ka heshtje të ndërprera që tronditin ndërgjegjen si gërvishtja e
penës që rrëshqet e shpejtë në letër dhe që hedh në letër zhurmat e
shpirtit.

 
 Ajo që e formëson këtë moment 
është shkrimtarja Stefania Romito, poetika e së cilës shkrihet në
mënyrë sugjestive me lirikat e fuqishme të poetit shqiptar Arjan
Kallço.
 
 Një shkrim, i tyri, në një çast të
parë shprehimisht intim që zbulohet duke e lexuar. Empatik dhe i
pjekur, gjithmonë.  
 
 Vargjet e tyre energjikë si një
fluturim shqiponje e pasqyruar në veprën time. Mbretëreshë e
qiellit që arrin t’i vërë vulën magjisë me tundimin e saj të
mistershëm dhe ta tejshkruajë energjinë e saj në ajër.  
 
 Ndjenjat, të konkretizuara përmes
vargjeve, janë si shqiponjat e përfshira në një fluturim
spektakolar të karakterizuar nga ngritje të shpejta dhe pikiata
madhështore. Akrobaci impresionuese në të cilat shfaqin një stil
madhështor dhe elegant.
 
 Këta grabitqarë, imazhi i të
cilëve lidhet me qëndrime agresive deh pak të dashur, pasi formohet
ky çift, qëndrojnë besnikë gjithë jetën. Përzgjedhja mes dy
grabitqarëve ndodh në fluturim përmes ritit spektakolar martesor.
Në momentin e parë mund të duket një “betejë në qiell”, por bëhet
fjalë për një vallëzim miklues, nga më të përpunuarit në të gjithë
mbretërinë e kafshëve.  
 
 Ekzemplari shumë i bukur  është
gjithmonë ogurmbarë për lidhjet dhe në këtë kontekst, reflektohet
në paraqitjen grafike të kopertinës të subjekteve njerëzore, duke
simbolizuar një rritje dhe predispozitë karakteresh që
përmirësojnë, duke e vulosur ambicjen, fisnikërinë dhe cilësinë që
pasqyrohet te njëri-tjetri. Në të gjitha çiftet ka aspekte të
kundërta dhe plotësuese. Shqiponja në mes simbolizon dritën.  
 
 Arti  është një ndërmjetës i
fuqishëm krijues midis pjesës sonë më të fshehtë dhe asaj që
pasqyrohet në anën e jashtme. Qoftë shkrimi, piktura apo skulptura
shërbejnë që të përcaktojnë me saktësi  ëndrrat e veta dje t’i
bëjnë të prekshëm në botën reale.

Kush dashuron  është vërtet gjithmonë gati të besojë në çdo
regëtimë të zemrës së vet dhe të vetë dashurisë. Këto regëtima
flasin qartë. Një dashuri nuk mund të jetë absolutisht përgjysmë,
sepse zëri duhet plotësuar me një tjetër që të jetë në
unison.


  


 
 Për poeten Romito t’i këndosh
dashurisë do të thotë ta ndjekësh hap pas hapi çdo ditë si një
kalendar që pasuron çastet e jetës, jetën në një trup të vetëm,
edhe ndonjëherë larg. Dashuria nuk mund të lundrojë në sipërfaqen e
ndjenjave, por duhet jetuar deri në fund, thellësisht brenda.
Mrekullia nuk ndodh nëse dy shpirtra nuk e jetojnë pafundësinë si
një shteg të paeksploruar, por që nuk të kall frikën, të një
dashurie që nuk u përputhën. Çift përshkuhet më mirë, përkrahu. 

 
 Çastet mbajnë erë përjetësie,
sepse e përjetshme  është gjithçka që lind nga zemra dhe më pas
përhapet në çdo pjesë të trupit, duke gëlltitur edhe qelizat më të
largëta nga vetë epiqendra.
 
 Kjo  është flaka që më pas ndez
gjithçka dhe ia hap rrugën pasionit më të verbër, që sigurisht nuk
mund të mos lërë gjurmë që shndërrohen në burime ku të pimë
eleizirin e jetës.
 
 Autorja Romito e dashuruar me
Lindjen dhe që e njeh kulturën e saj të lashtë, por që mbetet
gjithnjë moderne, u beson simboleve të saj, shqiponjës si zogu më i
fuqishëm i qiellit që, edhe nëse e rrëmbejnë kthetrat e saj, nuk
ndahet kurrë prej saj.  
 
 Dashuria  është e përjetshme
derikur ekzistojnë  ëndrrat që e përjetësojnë, derikur janë dy
zemrat që do të vazhdojnë të rrahin përjetësisht. Filozofi të tjera
nuk ka dhe nuk do të ketë kurrë.

